
MØTE I SAMARBEIDSUTVALET  /  SKULEMILJØUTVALET  - referat:
Det var møte i SU / SMU ved Ringstad skule den 25.september 2013.
Desse møtte:

Tor Martin Aure ( FAU).
Åse Berit Emdal (FAU).

Kato Hagebakk (FAU).

Jo Teddy Drege (FAU).

Cecilie Gullbekkhei Vike (FAU).

Hanna Strømme ( elevrådet).

Inger Johanne Rusten ( repr. frå lærarane).

Eli Cecilie Myrene ( repr. frå lærarane).

Arne Furset ( repr. frå andre tilsette).

Rektor Ringstad skule.

Desse møtte ikkje:

Karianne Stadheim  ( kommunerepr.).

Andreas Muren ( elevrådet).

SAK 1  -  2013 – 2014:  KONSTITUERING  -  VAL.
Leiar:   Kato Hagebakk.

Nestleiar :  Inger Johanne Rusten.

Skrivar:  Rektor.

SAK 2  -  2013 – 2014:  RINGSTAD SKULE – HANDLINGSPLAN MOT MOBBING /

                                        TILTAK FOR TRIVSEL.

Rektor orienterte og gjekk gjennom planen ” Ringstad skule – handlingsplan mot mobbing – tiltak for trivsel”.  Snakka om om kva ein kan legge i begrepet ” krenkjande ord og handlingar”, og minte igjen om at foreldra til 1.klassingane årleg får utdelt heftet ” Elevane sitt skulemiljø” som fortel om skulen sitt ansvar i høve elevane sitt fysiske og psykososiale skulemiljø.
Det vart også vist til punktet i planen som fortel at ” FAU skal leggje til rette for tiltak som er med på å skape trivsel, og som kan betre det sosiale miljøet hos elevane.

Rektor orienterte om Ringstad skule si eiga spørjegransking i høve trivsel, som kvart år skal gjennomførast for alle elevar i oktober.  1. – 3.klasse gjennomfører denne spørjegranskinga heime, og SU / SMU ber no  skulen vurdere om  ikkje også elevane i 4. – 7.klasse kan svare på spørjegranskinga heime, saman med foreldra sine. Elevrådet meinte elles at når spørjegranskinga er utan namn, så vil det vere større sjanse for å få ærlege svar frå elevane.
Rektor orienterte også om ”Elevundersøkelesen” , som er ei årelg spørjegransking for elevane i 7.klasse, som vert gjennomført på nett. Rektor gjekk gjennom siste tilgjengelege reultat frå ”Elevundersøkelesen”.  Eit moment i handlingsplanen til skulen er at ein skal ha ein ” gjennomtenkt plan i høve nye elevar som kjem tilflyttande”, og desse utfordringane arbeider skulen med, og rektor orienterte også om at ei  kommunal nemnd arbeider med tiltak retta mot dei framandspråklege elevane. Elevrådet sin representant fortalde også at dei vil arbeide med å finne fram til kva som kan auke trivselen for elevane på skulen, og elevrådet vil også i haust arrangere tiltak som bordtennisturnering eller innebandyturnering, og har også planar om kafe med sal av vaffel / svele. 
Elevrådet peika også på at dei som har tilsyn og inspeksjon i friminutta , må vere flinke til å passe på område på skuleplassen der elevane kan stikke seg vekk for å plage andre.

Elles kom det på møtet fram at lærarane er svært opptekne av å skape eit godt miljø og god trivsel i klassane, og dette er noko lærarane arbeider med dagleg. 
SAK 3 -  2013 – 2014:  ORDENSREGLAR FOR RINGSTAD SKULE.

Rektor orienterte og gjekk gjennom ordensreglane for skulen.

SU / SMU kom med framlegg om å endre noko pkt. 5 til følgjande: ” Mobiltelefon skal ikkje brukast på skulen. Mobiltelefonar som vert brukte, vil verte inndregne. Ved særlege høve der foreldra vil nå borna med viktige meldingar/beskjedar, kan det søkjast om løyve til å bruke mobiltelefon. Meldingsbok skal brukast.”
Nytt pkt. 6:  ” Ipod eller anna elektronisk utstyr skal ikkje takast med på skulen”.
Tillegg pkt. 14:  Nytt tiltak i høve brot på ordensreglane:

” Saman med eleven ringer rektor / lærar heim til foreldre / føresette.”

I samsvar med ordensreglane skal snøballkasting berre gå føre seg på tilviste stadar. I det høvet kom det fram ønskje frå skulen om ein skulle hatt ein eller to bevegelege blinkar som kan nyttast til snøballkasting. Ein utfordrar FAU i høve dette høvet, og evt. også utfordring til KuHa – faget og sløyden.
SA / SMU var samde om at ein tillet Blade, for dette er ein svært god aktivitet for mange som elles ikkje er med på dei andre tradisjonelle aktivitetane , som t.d. fotballspeling.

SAK 4 -  2013 – 2014:  UTLÅN AV GYMSAL OG SYMJEBASSENG FOR 2013 – 2014.

Rektor gjekk gjennom lista med låntakarar i høve bruk av gymsal og symjebasseng.
Vaktmeister orienterte om at golvet er i dårleg stand, og at han mellombels reparerer golvet, men han registrerer at det på kveldstid vert utsett for hard bruk. Såleis må ein over tid etterkvart vurdere om det er forsvarleg å leige ut gymsalen med den slitasjen det fører med seg. SU / SMU meiner at ein i alle høve må tenkje på skulen sine eigne behov, og ordne seg slik at golvet held til det ein gong kan verte midlar i høve utskifting.

Skulen skal innhente tilbod i høve utskifting av golv og opprusting av gymsalen.

SU / SMU meiner at skulen også må verte flinkare til å ta seg betalt i høve utlån av gymsal og symjebasseng, og slik skaffe seg midlar til vedlikehald og fornying.

SU / SMU etterlyste også eit tilbod som familiebading, noko som vart arrangert tidlegare i idrettslaget sin regi.

SAK 5 -  2013-2014:  EVENTUELT.
FAU kunne no opplyse om at dei er i forhandling med firma Tress om å få erstatta ein god del tømmerstokkar på det nye hyttebyggesettet som har vorte brotne under leik , og nokre også brotne som resultat av hærverk.

Det er tydeleg at det gamle hyttebyggesettet var av sterkare material enn det nye, og tømmeret i det nye hyttebyggesettet ser ut til å vere av ein sort som lett brotnar.
Hyttebyggesettet har vore til stor glede for elevane, og det har ført til god aktivitet.
 Ringstad skule den 26.september 2013.

                                                                         - Bjørn Helge Nygård -              

